
AtmavidyAvilAsaH 2

ஆத்மவித்³யாவிலாஸ: 2

யத்பாத³பத்³மமகரந்த³ஜுஷாம் நராணாம்
ஸம்ஸாரகோ⁴ரபு⁴ஜகா³ந்ந ப⁴வேத்ஸ்ம பீ⁴தி: ।

ஸச்சித்³க⁴நம் ஸகலஸௌக்²யலவாம்பு³ராஶிம்
ஶ்ரீத³க்ஷிணாபி⁴முக²மூர்திமஜம் ப⁴ஜேऽஹம் ॥ 1॥

ஏதாவதே³வ க²லு பும்பி⁴ரவாப்துமர்ஹம்
யச்சேதஸோ நிலயநம் நிஜதத்த்வபோ³தே⁴ ।

ஆக்ரோஶநம் ஶ்ருதிஶிராம்ஸி யத³ர்த²மேவ
குர்வந்தி யேந ஹி ப⁴வேத்புருஷ:ஸுகா²ப்³தி: ⁴ ॥ 2॥

மாதேவ புத்ரமநுபோ³த⁴யதி ஶ்ருதிர்ஹி
லோகம் ஸமஸ்தமபி யோஜயிதும் ஸுகே²ந ।

தஸ்மாச்ச்²ருதேரபி⁴ஹிதார்த²மதந்த்³ரிதேந
சித்தேந ஸாத⁴யிதுமத்ர ஜநா யதத்⁴வம் ॥ 3॥

ஆதா³வித³ம் ஸகலமேவ ஜக³த்ஸதா³ஸீ-

த்கும்பா⁴தி³வத்தத³நு ஶக்தியுதாத்பரஸ்மாத் ।
ஆகாஶவாயுத³ஹநாம்பு³பு⁴வோ ப³பூ⁴வு-

ர்வாதப்ரஸக்தஸலிலாதி³வ வீசிபூர:॥ 4॥
ஸூக்ஷ்மாக்²யபூ⁴தக³தஸத்த்வரஜஸ்தமோபி⁴-
ர்லிங்க³ம் ஶரீரமுத³பூ⁴த³த ஈஶ்வரேச்சா² ।

பஞ்சீசகார வியதா³தி³கபூ⁴தஸூக்ஷ்மா-
ண்யண்ட³ம் ஹ்யபூ⁴த³த இத³ம் ஸஹ ஜீவபோ⁴க்³யை:॥ 5॥

ஸ்ரு’ஷ்ட்வா ஜக³த்ஸகலமேவமஶேஷகர்தா
தத்ப்ராவிஶத்புநருபாக³தஜீவபா⁴வ: ।

விஸ்ம்ரு’த்ய ஸத்யஸுக²போ³த⁴மயஸ்வரூபம்
ப்⁴ராந்த்யா ப்⁴ரமத்யநிஶமஸ்தவிவேகலேஶ:॥ 6॥

ஆத்மவித்³யாவிலாஸ: 2

இத்த²ம் ப்ரமாத³வஶத: பரிமுஹ்யமாநோ
தே³ஹாத்மபு³த்³தி⁴பரிகல்பிதகர்மப³ந்த: ⁴ ।

ஸ்வர்கா³தி³போ⁴க³க³மநாக³மநாதிகி²ந்நோ
லூதாவதே³ஷ ப⁴வமப்⁴யக³மச்சிதா³த்மா ॥ 7॥

மாயாயுதஸ்த்வக³மதீ³ஶ்வரதாம் சிதா³த்மா
சாவித்³யயா யுக³ப⁴வத்³ப்⁴ரு’தஜீவபா⁴வ ॥

மாயா ப⁴வேத்³விமலஸத்த்வகு³ணப்ரதா⁴நா
ப்ரோக்தா மலாபிஹிதஸத்த்வகு³ணா த்வவித்³யா ॥ 8॥

ஏகோऽப்யநேக இவ பா⁴தி ஶரீரபே⁴தா³-
தா³த்மா க⁴டாதி³க³தபே⁴த³வஶாத்³வியத்³வத் ।

தே³ஹேந்த்³ரியாதி³ஷு சலத்ஸு நிஜப்ரகாஶா-
த்பூர்ணோऽபி நிஶ்சலதரோऽபி விகாரவத்³வத் ॥ 9॥

ஏவம் ப⁴வார்ணவநிமஜ்ஜநது:³கி²தேஷு
லோகேஷு பூர்வஜநிஸஞ்சிதபுண்யபுஞ்ஜை: ।

கஶ்சித்³விஶுத்³த⁴மதிரேத்ய கு³ரும் க்ரு’பாப்³தி⁴ம்
ப்ராஹ ப்ரணம்ய ப⁴வஸாக³ரலங்க⁴நேச்சு:²॥ 10॥

ஸம்ஸாரகோ⁴ரஜலதௌ⁴ ப⁴க³வந்நபாரே
தாபத்ரயௌக⁴த³ஹநே ஸஹஜாரிநக்ரே ।

மோஹாம்ப⁴ஸி ப்ரசலது³த்³ப⁴வம்ரு’த்யுப⁴ங்கே³
வீக்ஷ்யாந்தரஸ்மி பதிதம் ஜக³த³த்³ய பீ⁴த:॥ 11॥

மாது:ஸ்தி²தஸ்ய ஜட²ரே வசஸாம் ச தூ³ரம்
து:³க²ம் புநர்ஜநநகாலப⁴வம் து³ரூஹ்யம் ।

பா³ல்யேऽபி து:³க²மவிஷஹ்யமவாரணீய-
மாலோச்ய பீ⁴திரது⁴நா மஹதீ மமோத்தா²॥ 12॥

தாருண்யமேத்ய குலயௌவநரூபஸம்ப-
த்³வித்³யாத்மக³ர்வபிஹிதாத்மஹிதாபி⁴லாஷ: ।

விண்மூத்ரமாம்ஸருதி⁴ராஸ்தி²மயே ஶரீரே
நார்யா ருசிம் ஸமுபயாதி ஜநோ விசித்ரம் ॥ 13॥

ஸர்வாபதா³ம் நிலயமேத்ய வயோऽதி⁴கத்வம்

ஆத்மவித்³யாவிலாஸ: 2

ஜந்து:ஸுக²ம் ந லப⁴தே ஹ்யபி கிஞ்சித³த்ர ।
பும்ஸாமிஹாஸ்தி ந ப⁴யம் க²லு ம்ரு’த்யுதோऽந்ய-
த்³தி⁴க்க்ரு’த்ய ஸம்ஸ்ரு’திமிமாமப⁴வம் விரக்த:॥ 14॥

ஸ்வாமிந்கத²ம் மம ப⁴வார்ணவலங்க⁴நம் ஸ்யா-
தா³யாஸலேஶரஹிதம் வத³ தத்ர ஹேதும் ।

ஶ்ருத்வா து ஶிஷ்யவசநம் ரமணீயமித்த²ம்
ப்ரத்யுத்தரம் கு³ருரதா³த்க்ரு’தமந்த³ஹாஸ:॥ 15॥

தே³ஹேந்த்³ரியாஸுஹ்ரு’த³யாதி³கசைத்யவர்கா³-
த்ப்ரத்யக்சிதேர்விப⁴ஜநம் ப⁴வவாரிராஶே: ।

ஸந்தாரணே ப்லவ இதி ஶ்ருதிடி³ண்டி³மோऽயம்
தஸ்மாத்³விசாரய ஜடா³ஜட³யோ:ஸ்வரூபம் ॥ 16॥

ப்ரத்யக்சிதிர்வபுரித³ம் ந ப⁴வேஜ்ஜட³த்வா-
த்குட்³யாதி³வஜ்ஜட³தயாப்யஸவோ ந சித்ஸ்யு: ।

நாபீந்த்³ரியாணி கரணம் குத ஏவ சித்ஸ்யா-
த்குத்³தா³லகாதி³வதி³தி ப்ரவிசாரய த்வம் ॥ 17॥

த்³ரு’ஶ்யத்வதோ ந மநஸஶ்ச ப⁴வேச்சிதித்வம்
நாஹங்க்ரு’திஶ்ச பரிணாமவதீ சிதி:ஸ்யாத் ।

பு³த்³தே⁴ரசித்த்வமபி ஜந்மவிநாஶவத்த்வா-
ச்சித்தம் ச த்³ரு’ஶ்யமசிதி³த்யநுசிந்தய த்வம் ॥ 18॥

பு³த்³த்⁴வா ஸமஸ்தமபி த்³ரு’ஶ்யமசித்ஸ்வரூபம்
ப்ரத்யக்சிதிம் ச நிஜரூபதயா விதி³த்வா ।

தே³ஹேந்த்³ரியாத்³யகி²லஸாக்ஷ்யஹமித்யஜஸ்ரம்
ஸஞ்சிந்தய வ்யபக³தாகி²லஸம்ஶய:ஸந் ॥ 19॥

தே³ஹாதி³கம் ஜக³த³ஸஜ்ஜட³து:³க²ரூபம்
மய்யத்³விதீயநிஜபோ³த⁴ஸதா³தி³ரூபே ।

ஸந்த்³ரு’ஶ்யதே ப்⁴ரமவஶாத்³க³க³நே நிரம்ஶே
க³ந்த⁴ர்வபத்தநமிவேத்யநுபா⁴வய த்வம் ॥ 20॥

யா சித்ப்ரபா⁴ த்வமிதி மேயவிபா⁴ஸயித்ரீ
யத்ஸங்க்ரமாத்³க⁴டபடாத்³யவபா⁴ஸிகா தீ: ⁴ ।

ஆப்³ரஹ்மகீடமஹமித்யவபா⁴ஸமாநா

ஆத்மவித்³யாவிலாஸ: 2

யா ஸைவ ஸம்விதி³தி சிந்தய ஸந்ததம் த்வம் ॥ 21॥
ஜாக்³ரந்முக²த்ரிவித⁴தா⁴மஸுஸாக்ஷிணீ யா

ஜாக்³ரந்முக²த்ரிவித⁴தா⁴ம விலக்ஷணாயா ।
ஸ்வப்நாத்³யநுஸ்ம்ரு’திப³லாத்ஸததைகரூபா

ஸைவாஹமஸ்மி சிதிரித்யவதா⁴ரய த்வம் ॥ 22॥
நோதே³தி நாஸ்தமுபயாதி ந வ்ரு’த்³தி⁴மேதி

நைவோபயாதி பரிணாமமபக்ஷயம் வா ।
ஸ்வாத்⁴யஸ்தஸர்வஜநநாதி³விகாரஸாக்ஷி-

ண்யேஷா ஹி ஸம்விதி³தி சிந்தய ஸந்ததம் த்வம் ॥ 23॥
மச்சே²ஷதாம் ஸமவலம்ப்³ய ஸுதாதி³ஸர்வம்

யேந ப்ரியம் ப⁴வதி தேந ஸுக²ஸ்வரூப: ।
தே³ஹேந்த்³ரியாதி³விஷயப்ரலயைகஸாக்ஷீ

யஸ்மாத்தத:ஸதி³தி மே நிஜரூபமாஸ்ஸ்வ ॥ 24॥
ஆதௌ³ த்வமேவ ஸத³பூ⁴ரவிஶேஷரூப-
ஸ்த்வத்தோதி³தம் ஜக³தி³த³ம் ஸவிஶேஷஜாதம் ।

த்வய்யேவ திஷ்ட²தி ததா² த்வயி சாவஸாநே
ஸம்லீயதே ஜலநிதா⁴விவ பு³த்³பு³தா³தி:³॥ 25॥

வ்யாபித்வஹேதுப³லதோ ந தி³ஶாஸ்தி மேऽந்தோ
நித்யத்வஹேதுப³லதஶ்ச ந காலதோऽந்த: ।

ஸார்வாத்²யஹேதுப³லதஶ்ச ந வஸ்துதோऽந்த-
ஸ்தஸ்மாத³நந்தமிதி மே நிஜரூபமாஸ்ஸ்வ ॥ 26॥

ஏவம் நிரந்தரஸமாதி⁴வஶாந்நிராதி⁴-
ர்ஜ்ஞாநாக்³நித³க்³த⁴ஸஹகாரணஜந்மபீ³ஜ: ।

ஆவிர்ப⁴வந்நிஜஸுகா²நுப⁴வைகத்ரு’ப்தோ
ப்³ரஹ்மைவ நூநமிஹ ஸம்ப⁴வஸி த்⁴ருவம் த்வம் ॥ 27॥

இத்த²ம் கி³ரா விமலயா பரஸௌக்²யதா³த்ர்யா
வாசா கு³ரோர்விமதி²தாகி²லஸம்ஶயௌக: ⁴ ।

ஶிஷ்ய:ஸமாதி⁴பரிஶீலநதீக்ஷ்ணதி³வ்ய-
ஜ்ஞாநாஸிக²ண்டி³தப⁴வாக்²யவிஷத்³ருமோऽபூ⁴த் ॥ 28॥

ஸ்வாநந்த³மப்ரதிஹதம் பரிபு⁴ஜ்ய ஹர்ஷா-
த³ஶ்ருப்ரபூர்ணநயந: புலகாங்கி³தாங்க:³ ।

ஶிஷ்ய:ஸக³த்³க³த³முவாச கு³ரும் க்⁴ரு’ணாப்³தி⁴ம்
நத்வா தத³ங்க்⁴ரியுக³ளம் விநயோபயுக்த:॥ 29॥

ஸ்வாமிந்ப⁴வத்³வசநதி³வ்யஸுதா⁴பி⁴ஷிக்த-
ஸ்வாநந்த³மஞ்ஜுநக³ரே விஹராமி நித்யே ।

அஜ்ஞாநது³ர்ஹ்ரு’த³மதீவ ஶிதேந ஸம்ய-
க்³ஜ்ஞாநாஸிநா பரிவிலூய ஸஹாநுஜாதம் ॥ 30॥

க³ச்சா²மி குத்ர கிமஹம் கரவாணி கிம் வா
க்³ரு’ஹ்ணாமி கிம் பரிஜஹாமி மயி ப்ரபூர்ணே ।

நிர்வ்யாஜஸௌக்²யஜலதௌ⁴ பரித்³ரு’ஶ்யமாநம்
பே²நாதி³கம் ஜக³தி³தி ஸ்தி²ரநிஶ்சயோ மே ॥ 31॥

மாயாபி⁴தோ⁴ ஜலத⁴ரோ ஜக³தா³க்²யமம்பு³
வர்ஷத்வநேந மம சித்³வபுஷ:க்ஷதி: கா ।

லாபோ⁴ऽபி வா க இதி ஸந்ததமாத்மரூபம்
ஸஞ்சிந்தயந்ஸ்தி²ரமதிர்விஹராமி நித்யே ॥ 32॥

வாக்காயமாநஸப⁴வம் ஸகலம் ஹி கர்ம
ப்ரோக்தம் ஶுபா⁴ஶுப⁴மயம் ந ததோऽஸ்தி பி⁴ந்நம் ।

வாகா³தி³ஸாக்ஷிணி கத²ம் மயி நிர்மலே ஸ்யா-
த்கர்மத்³வயம் தது³தி³தம் ஜநநாதி³கம் வா ॥ 33॥

வ்யாவ்ரு’த்தரூபமித³மேவ ஜக³த்³விபி⁴ந்நம்
ஜ்ஞாநம் த்வபி⁴ந்நமநுவ்ரு’த்ததயாகி²லேஷு ।

ஜ்ஞாநம் ச பி⁴ந்நமிதி சேஜ்ஜட³தாதி³தோ³ஷ-

ப்ராப்திர்ப⁴வேச்ச்²ருதிஶிராம்ஸி ந தம் ஸஹந்தே ॥ 34॥
நைவேந்த்³ரியாணி விஷயேஷு நியோஜயாமி

ப்ராக்³வாஸநாவஶத ஏவ ஹி தாநி யாந்தி ।
ஸ்வாந்கோ³சராந்ப்ரதி மமாஸ்தி ந ஸாக்ஷிதாபி

ஸா ஸாக்ஷ்யபே⁴த³கலிதா க²லு ஸோऽப்யஸத்ய:॥ 35॥
பே⁴தோ³ऽபி ஸாக்ஷ்யக³த ஏவ ந ஸாக்ஷிணோ மே

பே⁴த³ஸ்ய ஸாக்ஷிணி கத²ம் ப்ரப⁴வேத்ஸ பே⁴த:³ ।

பே⁴தோ³ ந ஸுப்திஸமயேऽநுபலம்ப⁴நாச்ச
ஸந்நாஸ்திதா ந இஹ த்³ரு’ஷ்டதயா ந வாச்யா ॥ 36॥

விஶ்வம் ஸதே³ததி³தி கார்யகரத்வஹேதோ-
ர்யத்³யஸ்ய ஸத்த்வமிஹ ஸாத⁴யிதும் யதேதா:² ।

தர்ஹ்யத்ர ரஜ்ஜுபு⁴ஜகா³த்³யபி ஸத்³ப³லாத்ஸ்யா-
த்ஸத்யத்வஹேதுரித³மாஹுரபா³தி⁴தத்வம் ॥ 37॥

கீத்³ரு’க்³வித⁴ம் ஜக³த³யே வத³ஸத்த்வசித்த்யா-
த்³யாகாரஹீநமிதி ப்ரு’ஷ்டவதேऽஸ்தி மஹ்யம் ।

ப்ரத்யுத்தரம் கிமிதி தே தவ மௌநமேவ
ப்ரத்யுத்தரம் ப⁴வதி மாம் ப்ரதி க³ச்ச² ஜால்ம ॥ 38॥

ஜ்ஞாநாக்³நித³க்³த⁴மபி பா⁴தி ஜக³த்³விசித்ரம்
யச்ச த்⁴வநிப்⁴ரமவத:ஸவிஶேஷபோ³தா⁴த் ।

தஸ்மிந்ப்⁴ரமே விமதி²தேऽபி ததை²வ பா⁴தி
தி³க்³வத்யதோ² மம ச தத்³வத³தோ ந ஸத்தத் ॥ 39॥

பூ⁴மிம் ஜலே தத³பி தேஜஸி தச்ச வாயௌ
தம் வ்யோம்நி தத்த்ரிகு³ணயா ஸஹ மய்யநந்தே ।

பூர்ணே விலாப்ய பரிஶிஷ்டமக²ண்ட³ஸம்வி-
த்ஸ்வாநந்த³ரூபமநுபூ⁴ய ரமேऽஹமத்³ய ॥ 40॥

அஜ்ஞாநதந்நிரஸநே மயி போ³த⁴ரூபே
ஸ்யாதாம் கத²ம் திமிரதத்³விரதீ இவார்கே ।

ப³ந்த⁴ஶ்ச மோக்ஷ இதி கல்பநமப்யஸத்யம்
ப்⁴ராந்த்யைவ பா⁴த்யகி²லஸாக்ஷிணி நித்யமுக்தே ॥ 41॥

ஆரப்³த⁴கர்மணி ச போ⁴க³த ஏவ நஷ்டே
ப்ராணாத³யோऽபி மம நோத்க்ரமிதும் ஸமர்தா:² ।

தப்தாக்³நிநிஷ்ட²ஜதுவந்மதி² பூர்ணபோ³தே⁴
லீநா ப⁴வந்தி ந புநர்ஜநநாதி³கம் ஸ்யாத் ॥ 42॥

ஆம்நாயமஸ்தகஸுஸம்ஸ்க்ரு’தவைப⁴வோऽஹம்
வ்யோம்நோऽபி பூர்ணதமமூர்திரஹம் ஸ்தி²தோऽஹம் ।

ஸர்வாலயோऽஹமஹமாத்³யவபா⁴ஸகோऽஹம்
வாகா³த்³யகோ³சரஸதோ³தி³தஸௌக்²யகோऽஹம் ॥ 43॥

இதி ஶ்ரீஸதா³ஶிவேந்த்³ரஸரஸ்வத்யா விரசித:ஆத்மவித்³யாவிலாஸ: (2)ஸம்பூர்ண:

॥

